
ԵՐԵՎԱՆԻ ՔԱՂԱՔԱՊԵՏԱՐԱՆԻՆ
 ՀՀ ՀԱՄԱՅՆՔՆԵՐԻՆ


Հարգելի՛ գործընկերներ,
Հայտնում ենք, որ մի շարք համայնքներ դիմել են ՀՀ ֆինանսների նախարարությանը «Տեղական ինքնակառավարման մասին» օրենքի 48-րդ հոդվածի 1-ին մասի 3-րդ կետի  և «Սոցիալական աջակցության մասին» օրենքի 20-րդ հոդվածի շրջանակում սոցիալական ծառայությունների տրամադրման հետ կապված հարաբերությունները «Գնումների մասին» օրենքով իրականացնելու վերաբերյալ: 
Նշված հարցադրումների հետ կապված՝ հայտնում ենք հետևյալը.
-«Տեղական ինքնակառավարման մասին» օրենքի 48-րդ կետի 1-ին մասի 3-րդ կետի համաձայն՝ կյանքի դժվարին իրավիճակում հայտնված անձին կամ ընտանիքին կարող է տրամադրվել «Սոցիալական աջակցության մասին» ՀՀ օրենքով սահմանված ցանկացած սոցիալական ծառայություն, բացառությամբ «Սոցիալական աջակցության մասին» ՀՀ օրենքի 20-րդ հոդվածի 1-ին մասի 8-րդ կետում նշված նպաստների կամ այլ դրամական օգնությունների,
- «Սոցիալական աջակցության մասին» օրենքի 20-րդ հոդվածի 1-ին մասով թվարկված են սոցիալական աջակցության ոլորտի հիմնական սոցիալական ծառայությունները, իսկ նույն հոդվածի 3-րդ մասով սահմանված է, որ այդ հոդվածի 1-ին մասի 2-7-րդ, 9-րդ և 10-րդ, 12-րդ, 14-րդ և 15-րդ կետերով նախատեսված սոցիալական ծառայությունները կարող են տրամադրել նաև դրամական հատուցմամբ, ներառյալ աջակցության քարտի կամ վկայագրի միջոցով:
Հաշվի առնելով վերոգրյալը՝ գտնում ենք, որ վերոնշյալ սոցիալական ծառայությունների ձեռքբերումը չի հանդիսանում գնում և առաջարկում ենք տվյալ ծրագրի մասով ֆինանսական հատկացումները իրականացնել «Նպաստներ» հոդվածով:
	
Միաժամանակ ծրագրի իրականացման հետ կապված առաջարկում ենք կիրառել հետևյալ մեխանիզմը.
· մատակարարումներ իրականացնող կազմակերպություններին ընտրել ՀՀ քաղաքացիական օրենսգրքի 453-րդ հոդվածի պահանջներին համապատասխան հրապարակային օֆերտայի հիման վրա և համայնքի պաշտոնական կայքում հրապարակել այդ կազմակերպությունների ցանկը,
· համայքնապետարան դիմած վերոնշյալ անձանց կարիքները բացահայտելուց հետո՝ նշված անձիք պետք է  անհրաժեշտ ձեռբերումներն իրականացնեն ցանկում ներառված կազմակերպություններից, ընդ որում  ձեռքերման ենթակա ապրանքները գումարային արտահայտությամբ չպետք է գերազանցեն բացահայտված կարիքի շրջանակում նախատեսված գումարի ծավալը,
· ձեռքբերված ապրանքների դիմաց վճարումներն իրականացվում են մատակակար կազմակերպություններին՝ իրենց կողմից կոնկրետ անձի մասով ներկայացված հաշիվ-ապրանքագրերի հիման վրա: 

	
ՀԱՐԳԱՆՔՈՎ՝
    ԱՎԱԳ ԱՎԱՆԵՍՅԱՆ

Կատարող՝  Ի.Քոչարյան, հեռ. 011 800-147
Հայաստանի Հանրապետություն, Երևան 0010, Մելիք-Ադամյան փող. 1, հեռ. (+374 11) 800002, www.minfin.am

